Sgyrsiau Byrion

Clustdlysau 
Mae tyllu clustiau er mwyn gwisgo clustdlysau yn beth ffasiynol iawn heddiw.  Doedd hi ddim felly bob amser.
Yn Israel yn nyddiau’r Hen Destament, pan fyddai caethwas wedi bod gyda’i feistr am chwe mlynedd byddai hawl ganddo i adael ar y seithfed a mynd yn rhydd.  

Ond, pe bai’n well gan y caethwas aros gyda’i feistr am fod y meistr yn garedig ac yn gofalu amdano’n dda, gallai wneud hynny.  Byddai’r meistr yn gwneud twll yng nghlust y gwas er mwyn dangos y berthynas newydd.  ‘Dyma fy ngwas annwyl i; bydda i’n feistr da iddo bob amser.’
Beth amdanoch chi? 
Os ydych chi’n perthyn i Iesu Grist oes rhywbeth i ddangos eich bod yn perthyn iddo?  

